
Pwrpas y papur: Adroddiad Blynyddol ar Uniondeb Ymchwil gan ddefnyddio’r templed a ddarparwyd gan UUK/ UKCORI. Rhaid i’r adroddiad blynyddol gael ei anfon at UKCORI yn dilyn cymeradwyaeth gan Fwrdd y Llywodraethwyr a’i wneud ar gel yn gyhoeddus ar ein tudalennau gwe. Fel aelod o UUK rhaid i ni gydymffurfio gyda Choncordat Uniondeb Ymchwil a chynhyrchu datganiad blynyddol. 	  
Crynodeb gweithredol: Mae Prifysgol Wrecsam wedi ymrwymo i lynu wrth egwyddorion y Concordat i Gefnogi Uniondeb Ymchwil.  Mae’r ymrwymiad hwnna’n cynnwys ymrwymiad i gyflwyno adroddiad Blynyddol	ar Uniondeb Ymchwil i’r Bwrdd Llywodraethwyr, a ddylai gael ei gyhoeddi gan y Brifysgol yn dilyn cymeradwyaeth gan y	Bwrdd. Mae’r adroddiad blynyddol yn manylu ar y gwaith a wneir yn y maes er mwyn cefnogi ein hymrwymiad	i’r concordat yn ystod y 12 mis diwethaf. 		Cyhoeddwyd fersiwn newydd o’r Concordat ar 4 Ebrill 2025, gan UKCORI. Mae gan Brifysgolion hyd at Ebrill 2026 i arddangos eu bod yn cydymffurfio gyda’r concordat newydd. 	
Camau i'w cymryd:  	Gofynnwyd i’r Bwrdd Llywodraethwyr gymeradwyo’r datganiad blynyddol hwn  

Templed: datganiad blynyddol ar uniondeb ymchwil
Os oes gennych unrhyw gwestiynau am y templed hwn, cysylltwch â: riconcordat@ukcori.org. 
[bookmark: _Hlk119339757]Adran 1: Gwybodaeth gyswllt allweddol
	Cwestiwn
	Ymateb

	1A. Enw’r sefydliad
	Prifysgol Wrecsam 

	1B. Math o sefydliad: 
sefydliad addysg uwch/diwydiant/sefydliad perfformio ymchwil annibynnol/arall (nodwch os gwelwch yn dda)
	Sefydliad Addysg Uwch 

	1C. Datganiad dyddiad wedi’i gymeradwyo gan gorff llywodraethu (DD/MM/BB)
	

	1D. Cyfeiriad gwe tudalen uniondeb ymchwil y sefydliad (os yw’n berthnasol)
	https://wrexham.ac.uk/cy/ymchwil/ein-hymchwil/gwasanaethau-ymchwil/polisiau-gweithdrefnau--chanllawiau/

	1E. Aelod hŷn o staff a enwyd i oruchwylio uniondeb ymchwil
	Enw: Yr Athro Richard Day, Dirprwy Is-Ganghellor Ymchwil. 

	
	Cyfeiriad e-bost:  Richard.day@wrexham.ac.uk

	1F. Bydd yr aelod o staff a enwyd yn gweithredu fel pwynt cyswllt cyntaf ar gyfer unrhyw un sydd eisiau mwy o wybodaeth am faterion uniondeb ymchwil
	Enw: Frances Thomason, Pennaeth Gwasanaethau Ymchwil 

	
	Cyfeiriad e-bost: Frances.thomason@wrexham.ac.uk 


Adran 2: Hyrwyddo safonau uchel o uniondeb ymchwil a diwylliant ymchwil positif. Disgrifiad o weithredoedd a gweithgareddau yr ymgymerwyd â hwy
	2A. Disgrifiad o systemau a diwylliant presennol
Disgrifiwch os gwelwch yn dda sut mae’r sefydliad yn cynnal safonau uchel o
uniondeb ymchwil a diwylliant ymchwil positif. Dylai hyn gynnwys gwybodaeth am
y gefnogaeth a ddarparwyd i ymchwilwyr er mwyn deall safonau, gwerthoedd ac
ymddygiadau, megis hyfforddiant, cefnogaeth ac arweiniad ar gyfer ymchwilwyr ar wahanol
gamau yn eu gyrfa neu ddisgyblaethau. Mae’n bosib y byddech yn ei chael hi’n ddefnyddiol i
ystyried y penawdau bras canlynol:
• Polisïau a systemau
• Cyfathrebu ac ymgysylltu
• Diwylliant, datblygiad ac arweinyddiaeth
• Monitro ac adrodd

	Polisïau a Systemau 
Yn 2024, bu i’r Brifysgol lansio’r system Moeseg Ymchwil ar gyfer yr holl staff a myfyrwyr sy’n gysylltiedig gyda phrosiectau sydd angen cymeradwyaeth foesegol, fel y’i hamlinellir ym Mholisi Moeseg Ymchwil y Brifysgol. Mae’r system ar-lein hon yn symleiddio’r broses asesu foesegol, yn categoreiddio risgiau ymchwil, yn hwyluso adolygiad annibynnol, ac yn gwella tryloywder, gan sicrhau bod y risgiau’n cael eu monitro’n rheolaidd a’u hadrodd arnynt. Yn y cam nesaf o ddatblygiad y system bydd y System Rheoli Grantiau’n cael ei chyflwyno, fydd yn ymgorffori gweithdrefnau a gwiriadau diwydrwydd dyledus er mwyn sicrhau bod yr holl ymchwil a ariennir yn y Brifysgol yn ddarostyngedig i adolygiadau ymchwil cyfrifol priodol. Mae gan Brifysgol Wrecsam hefyd ystod gynhwysfawr o bolisïau, gweithdrefnau, a dogfennau arweiniol sy’n rheoli uniondeb ymchwil, gan atgyfnerthu ein hymrwymiad i werthoedd craidd y Concordat i Gefnogi Uniondeb Ymchwil a sicrhau aliniad gyda’i hegwyddorion ym mhob agwedd o ymarfer ymchwil.
Cyfathrebiadau ac Ymgysylltu
Mae’r holl staff a'r Myfyrwyr Ymchwil Ôl-radd yn derbyn sesiwn gynefino ymchwil gynhwysfawr pan fyddant yn ymuno gyda’r Brifysgol. Mae’r sesiwn gynefino yma yn cynnwys cyflwyniad i ymrwymiad y Brifysgol i’r Concordat i Gefnogi Uniondeb Ymchwil a’r Concordat i Gefnogi Datblygiad Gyrfaol Ymchwilwyr. Mae’r Swyddfa Ymchwil yn gyfrifol am gadw’r holl staff a’r myfyrwyr ymchwil ôl-raddedig wedi’u diweddaru ynghylch diweddariadau i bolisïau a gweithdrefnau, newyddion y sector, hyfforddiant a chyfleoedd datblygu, a llwyddiant ymchwil. Gwneir hyn drwy amrywiol sianeli cyfathrebu, gan gynnwys Newyddlen E-bost Ymchwil Misol, Cylchlythyr Ymchwil chwarterol, Sgyrsiau Campws wythnosol mewnol, y cyfryngau cymdeithasol a’r dudalen Teams Ymchwil yn Wrecsam. Yn ogystal, mae’r Swyddfa Ymchwil yn cynnal Tŷ Agored ar gyfer Ymchwil bedair gwaith y flwyddyn, gan ddarparu gofod cynhwysol i staff a myfyrwyr rannu eu gwaith ymchwil drwy gyflwyniadau 6 munud. Mae’r Swyddfa hefyd yn cydweithredu gyda chyfadrannau ac adrannau er mwyn hwyluso eu seminarau ymchwil eu hunain drwy gydol y flwyddyn academaidd. Mae Cyfres Darlithoedd Cyhoeddus Sgyrsiau Ymchwil Wrecsam yn parhau i dyfu, gan gynnig llwyfan hygyrch ar gyfer myfyrwyr, academyddion a’r gymuned leol i ymgysylltu gyda’r ymchwil yn y Brifysgol. Yn y cyfamser, mae’r Gystadleuaeth Delweddu Ymchwil flynyddol yn annog staff a myfyrwyr ymchwil ôl-raddedig i gyflwyno delweddau sy’n crynhoi hanfodion eu hymchwil. Mae Prifysgol Wrecsam yn cynnal dwy gynhadledd staff bob blwyddyn: Engage a Springboard. Mae’r ddwy gynhadledd yn darparu cyfleoedd i rannu arferion da ar draws y Brifysgol, gyda’r ail yn ffocysu’n benodol ar ymchwil ac arloesi. Mae’r agwedd gynhwysol hon yn pwysleisio ein hymrwymiad i hyrwyddo diwylliant ymchwil cadarnhaol a thryloyw ym Mhrifysgol Wrecsam, gan feithrin amgylchedd agored i ymchwilwyr rannu ar y cyd a thrafod prosiectau cyfredol a syniadau wedi’u halinio gydag egwyddorion uniondeb ymchwil.

Diwylliant, datblygiad ac arweinyddiaeth
Mae Pwyllgor Ymchwil y Brifysgol yn gyfrifol am oruchwylio uniondeb ymchwil a gynhaliwyd ar ran y Bwrdd Academaidd. Y Person a Enwyd ar gyfer Uniondeb Ymchwil yn y Brifysgol yw’r Dirprwy Is-ganghellor Ymchwil, yr Athro Richard Day. Mae’r Brifysgol yn cydnabod y gall pryderon sy’n berthnasol i uniondeb ymchwil fod yn gymhleth ac yn sensitif, a gallai hyn gael effaith ar les emosiynol a meddyliol y rhai sydd ynghlwm wrth hyn. Gall unrhyw un sy’n dymuno codi, yn gyfrinachol, unrhyw bryderon ynghylch ymddygiad neu uniondeb ymchwil a gynhelir dan fantell y Brifysgol wneud hynny drwy gysylltu gyda’r Person a Enwyd ar gyfer Uniondeb Ymchwil, yr Athro Richard Day Pennaeth Gwasanaethau Ymchwil, Frances Thomason, neu Hyrwyddwyr Uniondeb Ymchwil y Brifysgol, yr Athro Karen Heald a’r Athro Wulf Livingston. 
Mae Prifysgol Wrecsam yn credu y dylai holl aelodau o’n cymuned ymchwil gael rôl i’w chwarae wrth ddatblygu a hyrwyddo diwylliant ymchwil cadarnhaol a chynhwysol. Yn 2021, daeth y Brifysgol yn llofnodwyr y Concordat i Gefnogi Datblygu Gyrfa Ymchwilwyr a dyfarnwyd acolad 10 mlynedd o Ragoriaeth Ymchwil AD yn 2024. Cafodd gweithgor o hyrwyddwyr Concordat ei sefydlu gydag ymchwilwyr, myfyrwyr ymchwil a staff gwasanaethau proffesiynol ar draws y Brifysgol. Mae’r grŵp hwn yn adolygu diwylliant ac amgylchedd yr holl ymchwilwyr yn y Brifysgol mewn ffordd weithredol.
Monitro ac adrodd
Mae’r Pwyllgor Ymchwil yn cwrdd bedair gwaith y flwyddyn gyda dwy eitem sefydlog ar yr agenda: Adolygu Polisi ac Achosion o Gamymddygiad o fewn Ymchwil ac Adolygu a Hyrwyddo Uniondeb Ymchwil. 
Mae Pwyllgor Moeseg Ymchwil yn cwrdd yn fisol i adolygu ceisiadau moeseg ymchwil yr ystyrir eu bod yn cyflwyno “mwy na’r risg lleiaf posib.” Mae Pwyllgorau Moeseg Ymchwil y Gyfadran yn adolygu ceisiadau ar gyfer prosiectau ymchwil “risgiau lleiaf” o bell ac yn cynnull yn ôl yr angen. Bydd Cadeiryddion y Pwyllgorau Moeseg Ymchwil y Gyfadran hefyd yn eistedd ar Bwyllgor Moeseg Ymchwil y Brifysgol, lle maent yn cynhyrchu adroddiadau ar geisiadau, pryderon, a chanllawiau. 
Mae’r Swyddog Moeseg Ymchwil y Pwyllgor Graddau Ymchwil y Brifysgol a Phwyllgor Moeseg Ymchwil y Brifysgol yn cynhyrchu adroddiad wedi'i ddiweddaru i’r Pwyllgor Ymchwil. Yn ogystal, mae’r Pwyllgor Ymchwil yn adolygu Strategaeth Ymchwil/Cynllun Galluogi’r Brifysgol, Cynllun Gweithredu’r Concordat i Gefnogi Datblygiad Gyrfa, a’r Cofrestrau Risg Ymchwil yn flynyddol. 
Mae’r Pwyllgor yn derbyn adroddiadau cynnydd wedi’u diweddaru ar yr holl gynlluniau gweithredu, gan gynnwys rhai sy’n gysylltiedig ag Uniondeb Ymchwil, y Fframwaith Rhagoriaeth Ôl-raddedig, Traweffaith a Chyfathrebiadau, a Datblygiad Ymchwil. 
Mae’r Pwyllgor yn derbyn diweddariadau ar brosiectau ymchwil gweithredol gan Ddeoniaid Ymchwil pob Cyfadran, yn ogystal â chan Gyfarwyddwr Sefydliadau Ymchwil a Chanolfannau. Mae’r Swyddfa Ymchwil yn gweithio’n agos gyda’r holl staff academaidd er mwyn goruchwylio llywodraethiant a chefnogaeth prosiectau ymchwil. Yn ogystal, mae’n ceisio meithrin amgylchedd, diwylliant a chyfleoedd datblygu positif ar gyfer yr holl staff academaidd.
Mae anghenion datblygu staff yn cael eu hadnabod drwy’r broses Adolygu Datblygu Perfformiad (PDR) a Chynlluniau Ymchwil Personol (PRP) blynyddol. Mae’r holl staff academaidd yn cwblhau Cynlluniau Ymchwil Personol, sy’n cael eu cyflwyno i’r Pennaeth Gwasanaethau Ymchwil. Bwriad y cynlluniau hyn yw adnabod anghenion hyfforddiant a datblygu ar gyfer y gymuned academaidd, tynnu sylw at bryderon a heriau ymchwilwyr unigol, ac arddangos cryfderau ymchwil y Brifysgol.



	2B. Newidiadau a datblygiadau yn ystod y cyfnod a adolygir
Yn 2025, lansiodd Prifysgol Wrecsam ei gweledigaeth a strategaeth newydd. Ein nod ar gyfer 2030 yw cael ein cydnabod am “Ragoriaeth yn ansawdd, perthnasedd a thraweffeithiau ein hymchwil a menter rhyngddisgyblaethol - gan gyflawni arloesedd a thrawsnewidiad llwyddiannus.” Fel rhan o’n gweledigaeth a’n strategaeth 2030, mae’r Brifysgol wedi ymrwymo i feithrin diwylliant cynhwysol a rhyngddisgyblaethol mewn ymchwil a menter. Nod y diwylliant hwn yw meithrin ac ehangu galluoedd staff a myfyrwyr er mwyn cyflawni deilliannau rhagorol. Rydym yn ymrwymedig i ddatblygu portffolio cynyddol o weithgareddau cydweithredol drwy geisiadau ar y cyd, prosiectau a dosbarthu gwybodaeth a rennir gyda’r byd academaidd, diwydiant a chymunedau. Yn ogystal, rydym yn darparu cefnogaeth gref ar gyfer ein cymuned sy’n ehangu o fyfyrwyr ymchwil ac yn ceisio cyflawni ymchwil sy’n cael effaith ac sy’n flaengar, menter, arloesedd a masnacheiddio sy’n trawsnewid diwydiant a chymdeithas. 
Gyda lansiad gweledigaeth a strategaeth newydd y brifysgol, ynghyd â nodau sydd wedi’u diffinio’n eglur, mae’r cynllun galluogi ymchwil yn pwysleisio pwysigrwydd mewnosod egwyddorion a diwylliant ymchwil agored, uniondeb ymchwil, ac ymchwil ac arloesedd cyfrifol fel y prif flaenoriaethau. 
Cafodd System Moeseg Ymchwil Prifysgol Wrecsam ei lansio ym mis Hydref 2024 ar gyfer yr holl staff a myfyrwyr ym Mhrifysgol Wrecsam. Yn ystod y flwyddyn ddiwethaf, mae’r Brifysgol wedi cymeradwyo 1,629 o geisiadau a gyflwynwyd drwy’r system foeseg ar-lein. Mae’r fenter hon wedi tynnu sylw at bwysigrwydd ymchwil foesegol, gan ei gwneud hi’n agwedd hanfodol ar y broses ddysgu yn y Brifysgol. Yn ogystal, rydym wedi cyflwyno polisi a gweithdrefn moeseg ymchwil eglur ar gyfer yr holl bartneriaid i’w dilyn, gan sicrhau bod ein hegwyddorion o arferion da yn cael eu hintegreiddio ar draws bob rhaglen a phartneriaeth. 
Cafodd y rhaglen hyfforddiant a datblygiad ar gyfer 2024-25 ei halinio gyda’r Fframwaith Datblygu Ymchwilydd Vitae (RDF). Cafodd cyfanswm o 33 o sesiynau hyffordd ymchwilwyr eu darparu yn ystod 2024-25. Roedd y pynciau hyfforddiant yn cynnwys: Eiddo Deallusol ar gyfer Ymchwilwyr ac Ymarferwyr, Hyfforddiant Moeseg Ymchwil ar gyfer Goruchwylwyr Myfyrwyr a Ddysgir, y Gwerthoedd sy’n Sail i Ymchwil Foesegol, a Meithrin Ymgysylltu Moesegol: Blaenoriaethu Lles mewn Ymchwil sy’n Ofidus yn Emosiynol. Roedd rhaglen 2024-25 hefyd yn cynnwys cyfres o sesiynau blasu moeseg 25 munud oedd yn canolbwyntio ar bolisi, gweithdrefn a phroses. 
Yn 2024, bu i’r Brifysgol gaffael y rhaglen hyfforddiant ar-lein Uniondeb Ymchwil 2.0 drwy’r llwyfan Epigeum. Bwriad yr hyfforddiant cynhwysfawr hwn yw lleihau’r risg o gamymddwyn ymchwil, rhoi hwb i hyder mewn gweithiau cyhoeddedig, a chwrdd ag anghenion asiantaethau sy’n ariannu. Mae’r hyfforddiant ar gael i’r holl staff a myfyrwyr ymchwil ôl-raddedig. Rhaid i’r rhai sydd wedi ymrestru ar ein Rhaglen Ymchwilydd Hyderus gwblhau holl fodiwlau’r hyfforddiant ar-lein o fewn 18 mis o’u taith PhD. 
Ym mis Ebrill 2025, cyhoeddodd y Brifysgol ei Pholisi a Gweithdrefn Camymddwyn Ymchwil. Mae’r polisi hwn yn dangos ein hymrwymiad i uniondeb ymchwil drwy ddarparu mecanweithiau eglur, sydd wedi’u diffinio’n dda, ac sy’n gyfrinachol, ar gyfer adrodd am honiadau o gamymddwyn ymchwil. Mae’n cynnwys prosesau cydnerth, tryloyw a theg ar gyfer mynd i’r afael â honiadau o’r fath, gan adlewyrchu arferion gorau. Cafodd y polisi a’r weithdrefn eu datblygu yn seiliedig ar fewnbwn gan grwpiau ffocws oedd yn cynnwys aelodau allweddol o staff academaidd ar draws y sefydliad, gyda dogfennaeth a grëwyd mewn ymgynghoriad gydag arbenigwyr mewnol ac allanol fel ei gilydd. 
Ymhellach, mae’r Brifysgol wedi adolygu ei chofrestr risg corfforaethol yn ystod y 12 mis diwethaf. Mae elfen ymchwil y gofrestr risg corfforaethol wedi cael ei diweddaru er mwyn mynd i’r afael â’r risgiau cysylltiedig o gynyddu dwysedd a safon yr ymchwil tra’n cynnal uniondeb a sicrhau ei bod yn cadw at ofynion llywodraethiant ymchwil ar draws pob carfan o fyfyrwyr a staff. 
Mae’r Brifysgol wedi ffurfio Grŵp Gorchwyl a Gorffen Rheoli Allforio ac Ymchwil Ymddiriedig, gan gydnabod ymhellach bwysigrwydd ymchwil ac arloesi cyfrifol wrth greu diwylliant ymchwil iach sy’n seiliedig ar arferion gorau ac uniondeb ymchwil.
 Ym mis Ionawr 2024, cafodd Cynllun Gweithredu ei datblygu yn dilyn dadansoddiad bwlch o Goncordat Uniondeb Ymchwil 2019. Mae Pwyllgor Ymchwil y Brifysgol yn gyfrifol am oruchwylio’r cynllun gweithredu hwn, a gafodd ei adolygu ddiwethaf ym mis Mai 2025. Mae’r rhan fwyaf o’r mentrau a amlinellir yn y cynllun wedi eu cwblhau, er bod rhai yn parhau i fod ar waith ac y maent eto i’w cadarnhau. Gyda lansiad y Concordat i Gefnogi Uniondeb Ymchwil newydd, a gyhoeddwyd ym mis Ebrill 2025, byddwn yn cynnal ail adolygiad a dadansoddiad o’r bylchau er mwyn sicrhau ein bod yn cydymffurfio gyda’r egwyddorion newydd erbyn mis Ebrill 2026.



	
2C. Adfyfyriadau ar gynnydd a chynlluniau ar gyfer datblygiadau yn y dyfodol
Dylai hwn gynnwys adfyfyriad ar weithgaredd y flwyddyn flaenorol gan gynnwys adolygiad o gynnydd a thraweffaith mentrau os ydynt yn hysbys, sy’n gysylltiedig gyda gweithgareddau y cyfeirir atynt yn natganiad y flwyddyn flaenorol. Nodwch unrhyw broblemau sydd wedi amharu ar gynnydd, e.e. dod o hyd i adnoddau neu broblemau eraill.

	Dros y flwyddyn ddiwethaf, mae’r Brifysgol wedi gwneud cynnydd sylweddol wrth symud uniondeb ymchwil yn ei flaen a meithrin diwylliant ymchwil cadarn. Mae blaenoriaethu uniondeb ymchwil fel thema ganolog ar draws yr holl fentrau, gyda goruchwyliaeth gan y pwyllgor Ymchwil a’r Swyddfa Ymchwil wedi bod yn hanfodol. Mae uniondeb ymchwil a moeseg bellach yn cael eu gweld fel elfennau hanfodol, wedi’u cefnogi gan fecanwaith llywodraethiant cryf.
Un o brif lwyddiannau eleni yw rhoi system moeseg ymchwil newydd ar waith. Mae’r system hon wedi symleiddio’r broses, gan ddarparu llwybrau mwy eglur ac effeithlon ar gyfer adolygiad moesol ymchwil. Mae’r brifysgol nawr yn cynnal trosolwg trylwyr o’r holl weithgareddau ymchwil, o brosiectau israddedig i ymchwil sy’n cael ei arwain gan staff. Mae’r trosolwg hwn yn sicrhau bod pob prosiect yn ymgymryd ag adolygiad annibynnol a thrwyadl, gan atgyfnerthu ymrwymiad y sefydliad i foeseg ymchwil. Ymhellach, mae integreiddio moeseg ymchwil yn rhan o’r broses addysgu a dysgu wedi codi ymwybyddiaeth ac wedi meithrin diwylliant o arferion cyfrifoldeb a moeseg ymchwil ar draws bob lefel o’r brifysgol.
Fodd bynnag, mae eleni hefyd wedi dod â chyfleoedd gwerthfawr ar gyfer tyfu. Mae’r tîm bychan ond ymroddedig wedi gweithio’n galed i ymdopi gyda llwyth gwaith cynyddol, yn arbennig felly wrth i niferoedd y ceisiadau moeseg ymchwil ac ymholiadau barhau i godi. Mae’r ymdrechion hyn, er eu bod yn waith caled, wedi gosod seiliau pwysig ac wedi creu momentwm ar gyfer prosiectau a strategaethau yn y dyfodol.
Wrth i ni edrych tuag at y dyfodol, mae ein hymrwymiad i atgyfnerthu uniondeb ymchwil a meithrin diwylliant bywiog yn parhau i fod yn ffocws canolog ar gyfer y brifysgol. Rydym yn gyffrous i adeiladu ar y seiliau a sefydlwyd yn ystod y flwyddyn ddiwethaf wrth i ni barhau i ddatblygu mentrau allweddol yn eu blaen sy’n cefnogi arferion ymchwil moesegol a datblygu amgylchedd ymchwil cadarn. 
Rydym yn y broses o orffen creu Polisi Uniondeb Ymchwil cynhwysfawr fydd yn gosod canllawiau a disgwyliadau eglur ar gyfer holl ymchwilwyr y brifysgol. Drwy ffurfioli’r safonau hyn, ein nod yw creu amgylchedd ymchwil tryloyw ac atebol lle mae uniondeb yn ganolog i bob prosiect. Yn nhirwedd ymchwil byd eang sy’n newid, mae sicrhau ein bod yn cydymffurfio gyda rheoliadau rheoli allforion a diogelu ymchwil ymddiriedig yn bwysicach nag erioed. Byddwn yn parhau i flaenoriaethu’r meysydd hanfodol hyn drwy adeiladu ar ein fframweithiau presennol a sefydlu polisïau a gweithdrefnau newydd. Bydd ein hymrwymiad i fod yn agored ac yn dryloyw o safbwynt ymchwil yn cael ei atgyfnerthu drwy wella ein prosesau mynediad agored. Rydym yn gweithio i geisio symleiddio a hyrwyddo cyfleoedd cyhoeddi mynediad agored a data mynediad agored, gan sicrhau bod canlyniadau ein hymchwil ar gael yn hwylus i’r gymuned academaidd ehangach a’r cyhoedd. 
Mae arweinyddiaeth gref yn hanfodol ar gyfer gyrru rhagoriaeth ymchwil, ac rydym yn cydnabod pwysigrwydd buddsoddi yn natblygiad arweinwyr ymchwil y dyfodol. Yn ystod y flwyddyn sydd i ddod, byddwn yn ehangu ein rhaglenni hyfforddiant a datblygiad ar gyfer arweinwyr ymchwil newydd, gan ganolbwyntio ar sgiliau allweddol megis cynllunio strategol, rheoli prosiectau a gwneud penderfyniadau moesegol. 



	2D. Astudiaeth achos ar ymarfer da (dewisol)
Disgrifiwch os gwelwch yn dda frîff wedi’i anonymeiddio, astudiaeth achos enghreifftiol y gellir ei rannu fel arfer da gyda sefydliadau eraill. Mae ystod eang o astudiaethau achos yn werthfawr, gan gynnwys rhai bach sy’n cael eu rhoi ar waith yn lleol. Gall astudiaethau achos hefyd gynnwys traweffaith eu rhoi ar waith neu’r gwersi a ddysgwyd.

	Mae Prifysgol Wrecsam, rydym yn gweithio ar ddod yn sefydliad sy’n wybodus o ran Trawma a Phrofiadau Niweidiol yn ystod Plentyndod (TrACE) - y Brifysgol gyntaf o’i bath yn y DU. Mae’r fenter hon mewn partneriaeth â Hwb ACE Cymru sy’n cael ei ariannu gan Lywodraeth Cymru a’i gynnal gan Iechyd Cyhoeddus Cymru. Mae’r prosiect yn cynnwys hyfforddi staff ac ymwneud gan fyfyrwyr drwy fentrau megis Hwyluswyr TrACE. Mae ymchwil wedi bod yn ganolog i lwyddiant menter TrACE, gan ddarparu’r sail tystiolaeth ar gyfer adnoddau megis animeiddiad “Llywio’r Storm” a llyfrau gwaith. Mae’r adnoddau hyn wedi’u cynllunio i helpu unigolion i ddeall, adnabod ac ymateb i drawma, gan gynnig adnoddau ymarferol ar gyfer rhai sydd wedi cael eu heffeithio gan brofiadau niweidiol yn ystod plentyndod (ACEau). Eleni mae ymchwilwyr Prifysgol Wrecsam wedi cymryd camau mawr wrth fewnosod egwyddorion sy’n wybodus o ran trawma yn rhan o’r broses ymchwil drwy ddatblygu’r Ddogfen Canllawiau Ymchwil sy’n Ystyriol o Drawma. Mae’r ddogfen arloesol hon yn gweithredu fel offeryn ymarferol i ymchwilwyr, gan ganolbwyntio ar ddau brif faes, sef cefnogi ymchwil sy’n ystyriol o drawma ar gyfer cyfranogwyr a chefnogi lles ymchwilwyr. Mae’r Ddogfen Canllawiau Ymchwil sy’n Ystyriol o Drawma wedi cael ei henwebu ar gyfer Gwobr Cyfraniad Nodedig Vitae yn 2025. Mae’r enwebiad hwn yn tanlinellu traweffaith y ddogfen a’r agwedd gynhwysol a gymerwyd gan Brifysgol Wrecsam o ran ei ddatblygu a’i roi ar waith. Nid yn unig fydd y canllawiau wedi cyfrannu at les cyfranogwyr ac ymchwilwyr ond mae hefyd wedi helpu i feithrin diwylliant ymchwil cefnogol a moesegol o fewn y sefydliad.

 Adran 3: Mynd i’r afael â chamymddygiad ymchwil
	3A. Datganiad ar brosesau sydd gan y sefydliad yn eu lle ar gyfer delio gyda honiadau o gamymddygiad
Darparwch os gwelwch yn dda:
grynodeb byr o bolisïau/prosesau sefydliadau perthnasol (e.e. gweithdrefn camymddwyn ymchwil, polisi chwythu’r chwiban, polisi bwlio/aflonyddu; penodi trydydd parti i weithredu fel cyswllt cyfrinachol ar gyfer personau sy’n dymuno mynegi pryderon) a gwybodaeth fras am adolygu cylchol prosesau camymddwyn ymchwil (e.e. dyddiad yr adolygiad diwethaf; unrhyw newidiadau mawr yn ystod y cyfnod o dan adolygiad; dyddiadau pan fydd prosesau’n cael eu hadolygu nesaf).
gwybodaeth ynghylch sut mae’r sefydliad yn creu ac yn mewnosod amgylchedd ymchwil lle mae’r holl staff, ymchwilwyr a myfyrwyr yn teimlo’n gyfforddus i adrodd am achosion o gamymddwyn (e.e. cod ymarfer ar gyfer ymchwil, chwythu’r chwiban, gweithdrefn camymddwyn ymchwil, proses ymgysylltu anffurfiol, cyfeirio at wefannau ar gyfer systemau adrodd, hyfforddiant, mentora, adfyfyrio a gwerthuso polisïau, arferion a gweithdrefnau).
gwersi allweddol a ddysgwyd wedi’u hanonymeiddio o unrhyw ymchwiliadau i honiadau o gamymddwyn a fydd naill ai wedi adnabod cyfleoedd ar gyfer gwelliannau yng ngweithdrefn ymchwilio a/neu bolisïau/prosesau/diwylliant perthnasol neu sydd wedi dangos eu bod yn gweithio’n dda.

	Yn ddiweddarach eleni, cyflwynodd y Brifysgol ei Pholisi a Gweithdrefn Camymddwyn Ymchwil wedi’i ddiweddaru, sydd wedi’i fwriadau i gynnal y safonau uchaf o uniondeb ymchwil. Cafodd y polisi newydd hwn ei ddatblygu mewn aliniad gyda’r Concordat i Gefnogi Uniondeb Ymchwil ac mae’n dilyn y fframwaith a ddarparwyd gan Swyddfa Uniondeb Ymchwil y DU. Mae’r polisi’n diffinio camymddwyn ymchwil, yn amlinellu rolau a chyfrifoldebau yr holl bartïon sy’n gysylltiedig, ac yn darparu proses wedi’i strwythuro ar gyfer delio gyda honiadau.

Mae'r Weithdrefn Camymddwyn Ymchwil wedi'i rhannu'n dri cham:
1. Derbyn Honiadau ac Adolygiad Cychwynnol
2. Cam Ymchwiliad Cychwynnol
3. Cam Ymchwiliad Llawn
Mae’r weithdrefn hefyd yn cynnwys proses apeliadau ar gyfer rhai sy’n dymuno herio’r canfyddiadau. Er mwyn sicrhau tryloywder ac eglurder, bydd yr holl bolisïau a gweithdrefnau ymchwil yn cael eu gosod mewn ‘Cynllun Ymgysylltu a Chyfathrebu’, sy’n amlinellu sut mae’r polisi’n cael ei ddatblygu, gyda mewnbwn gan bartïon allweddol sydd â diddordeb a manylion ynghylch sut y bydd yn cael ei gyfathrebu i staff, myfyrwyr, partneriaid a’r gymuned ehangach.
Bydd honiadau o gamymddwyn ac ymholiadau sy’n gysylltiedig gydag uniondeb ymchwil yn cael eu hadrodd yn gyfrinachol ac yn ddienw ym mhob cyfarfod Pwyllgor Ymchwil. Mewn achosion lle mae’r honiadau yn berthnasol i foeseg ymchwil, rhoddir gwybod yn syth i Bwyllgor Moeseg Ymchwil y Brifysgol a byddant yn rhan o’r broses adolygu.
Ar hyn o bryd, mae Polisi Moeseg Ymchwil y Brifysgol yn cael ei adolygu, gyda grŵp amrywiol o staff academaidd, gan gynnwys aelodau o Bwyllgor Moeseg Ymchwil y Brifysgol yn ei arwain. Nod yr adolygiad hwn yw gwerthuso p’un a yw cwmpas y polisi’n gynhwysfawr, p’un a yw’r egwyddorion yn adlewyrchu arferion ymchwil moesegol, ac os yw’r gweithdrefnau presennol ar gyfer adolygu ceisiadau’n effeithiol ac wedi’u halinio gydag arferion gorau.
Yn ogystal, mae’r Hyrwyddwyr Uniondeb Ymchwil yn chwarae rhan ganolog yn hyrwyddo a chefnogi uniondeb ymchwil ar draws y brifysgol. Mae’r hwyluswyr hyn yn cynorthwyo’r person a enwyd a phennaeth y gwasanaethau ymchwil wrth reoli pryderon ynghylch uniondeb, ond, yn bwysicach na hynny, maent yn darparu gofod cyfrinachol i staff a myfyrwyr roi gwybod am broblemau a chwilio am gyngor. Mae eu rôl hefyd yn canolbwyntio ar fewnosod diwylliant o uniondeb ymchwil o fewn eu cyfadrannau cyfatebol. Eleni, bydd yr Hwyluswyr Uniondeb yn cynnal sesiynau blasu ar-lein ar gyfer staff a myfyrwyr Ymchwil Ôl-raddedig i gyflwyno eu hunain ac egluro cwmpas eu rôl yn cefnogi uniondeb ymchwil ar draws y brifysgol.





	3B. Gwybodaeth am ymchwiliadau o gamymddwyn ymchwil yr ymgymerwyd â hwy
Cwblhewch y tabl ar y nifer o ymchwiliadau ffurfiol a gwblhawyd yn ystod y cyfnod adolygu (gan gynnwys ymchwiliadau sydd wedi’u cwblhau yn ystod y cyfnod hwn ond sydd wedi dechrau mewn blwyddyn academaidd flaenorol). Ni ddylid cyflwyno gwybodaeth o ymchwiliadau presennol. 
Gall gweithdrefn sefydliad gynnwys cam cychwynnol, rhagarweiniol, neu gam sgrinio er mwyn penderfynu p’un a oes ymchwiliad ffurfiol angen ei gwblhau. Dylai’r honiadau hyn gael eu cynnwys yn y golofn gyntaf, ond dim ond rhai sy’n mynd y tu hwnt i’r cam hwn, i ymchwiliadau ffurfiol, ddylai gael eu cynnwys yn yr ail golofn.

	*Os ydych chi’n rhestru unrhyw honiadau o dan y categori ‘Arall’, os gwelwch yn dda rhowch grynodeb cryno, lefel uchel o’u math yma. Peidiwch â rhoi unrhyw wybodaeth y gellir eich adnabod ohoni neu wybodaeth gyfrinachol wrth ymateb.

